
AUTIZM SPEKTRI BUZILISHI BO'LGAN
MAKTABGACHA YOSHDAGI BOLALARDA
VIDEOMODELLASHTIRISHNING IJTIMOIY
KO‘NIKMALARNI RIVOJLANTIRISHDAGI
AHAMIYATI

Psixologiya yo‘nalishi 2-bosqich magistri

Annotatsiya: Ushbu magolada autizm spektri buzilishi (ASB) bo‘lgan maktabgacha yoshdagi bolalarda ijtimoiy
ko‘nikmalarni shakllantirish jarayonida videomodellashtirish (VM) usulining samaradorligi ilmiy jihatdan tahlil gilingan.
Tadqiqotda turli manbalar va olimlarning ilmiy ishlari asosida VM usulining nazariy asoslari, ijtimoiy o‘rganish nazariyasi va
bihevioristik yondashuv nugtayi nazaridan mazkur metodning afzalliklari hamda amaliy cheklovlari yoritilgan. Maktabgacha
yoshdagi bolalarda ijtimoiy xulg-atvorni rivojlantirishda VM texnologiyasining interaktiv o‘rganish imkoniyatlari hamda
individual yondashuv zarurati asoslab berilgan.

autizm spektri buzilishi, ijtimoiy ko‘nikmalar, ijtimoiy o‘rganish nazariyasi, biheviorizm, videomodellashtirish.

Abstract: This article presents a scientific analysis of the effectiveness of the video modeling (VM) method in developing
social skills among preschool children with autism spectrum disorder (ASD). Based on a review of various scientific sources
and studies, the paper highlights the theoretical foundations, advantages, and limitations of VM from the perspectives of
social learning theory and behaviorism. The study emphasizes the importance of interactive learning opportunities and
the necessity of individualized approaches in fostering social behavior among preschool children with ASD.

autism spectrum disorder, social skills, social learning theory, behaviorism, video modeling.

AHHOTauusa: B gaHHOM cTaTbe MPOBOAMTCS Hay4HbI aHanu3 adEKTUBHOCTU MeToaa BugeomMogenuposanus (BM) B
npouecce hopMMPOBaHKSA coLmarbHbIX HaBbIKOB y AETel AOLIKOMbHOIO Bo3pacTa C pacCTpPOMCTBaMU ayTUCTUYECKOrO
cnektpa (PAC). Ha ocHoBe aHanmu3a TpyOoB pasfvyHbIX aBTOPOB pPacKpbITbl TEOPETUYECKME OCHOBbI MeToda, €ro
npenmyLLecTBa 1 OrpaHUYeHNs C MO3MLMIA TEOPUN COLMAnbHOro HayYeHus n buxesnopuama. Ocoboe BHUMaHue yaeneHo
BO3MOXXHOCTSIM MHTEPAKTUBHOIO 00y4YeHMs 1 HEOOXOOMMOCTN MHOUBUAYANbHOIO NoaxoAa npu pa3BUTMM COLMAanbHOro
noBeneHns y Aeten aoLkonbHoro Bodpacta ¢ PAC.

paccTpoiicTBa ayTUCTUYECKOrO CMEeKTpa, couuarnbHble HaBbIKW, TEOPUS COLMANbHOMO Hay4eHus,
GUXeBMOPU3M, BUAEOMOAENNPOBaHNE.

KIRISH

So‘nggi yillarda dunyo migyosida autizm spektri buzilishi (ASB) tashxisi keskin ortib bormogda. Xususan,
AQSh Kasalliklarni nazorat gilish va oldini olish markazining Autizm va rivojlanishdagi buzilishlarni monitoring
qgilish tarmog‘i 2025-yilda €’lon qgilgan hisobotiga ko‘ra, 2022-yilgi kuzatuv natijalarida 8 yoshli bolalar orasida
ASBning o‘rtacha uchrash chastotasi har 31 boladan 1 tasi (3,2%)ni tashkil qgilgan. Tadqigotlar, shuningdek,
ASB erkaklarda ayollarga nisbatan 3,4 baravar ko‘p uchrashini ko‘rsatmoqda (erkaklar orasida 4,9%, ayollar
orasida 1,4%). Muhimi, autizm barcha irgiy va etnik guruhlar orasida gayd etilgan. Ushbu ragamlar ASBning
global migyosda tobora keng targalayotganini va aynigsa maktabgacha yoshdagi bolalarga nisbatan erta
tashxis hamda samarali reabilitatsion yondashuvlarni ishlab chigish zarurligini ko‘rsatadi.

Inklyuziv ta’limda maktabgacha yoshdagi bolalarni rivojlantirish omillaridan biri sifatida shaxsiy-psixologik
rivojlanish ko‘rsatkichlaridan bo‘lgan bir gator ko‘nikmalar — jumladan, jamoada ishlay bilish, ishni hamkorlikda
rejalashtirish, faoliyat mazmunini boyitish, atrofdagilar bilan muomala gila bilish, o‘ziga qarata aytilgan gapni
tushunish, so‘zlashishga kirishish, aniq qgilib gapirish, savollarga javob qaytarish, boshqalarga savol berish
kabilarni o‘zlashtirishi talab etiladi (Madatov 1.Y., 2024).

llmiy manbalarda autizm spektri buzilishiga (ASB) ega bolalarda ijtimoiy mulogot, ko‘z bilan aloga,
kommunikatsiya va boshqgalarga nisbatan hamdardlik ko‘nikmalari yetarli darajada shakllanmaganligi qayd
etilgan (American Psychiatric Association, 2013). Shu sababli, ularni rivojlantiishga qaratilgan ijtimoiy
ko‘nikmalar intervensiyalariga ehtiyoj yuqgori.

Shu bois, hozirgi zamonaviy texnologiyalar jadal rivojlanib borayotgan zamonamizda ta’lim va reabilitatsiya
jarayonlarida innovatsion metodlardan foydalanish muhim sanaladi. Ulardan biri — o‘zini videomodellashtirish
(O'VM) bo'lib, u bolaga o'zini ijobiy xatti-harakatlar bilan ko‘rish imkonini beradi.

Avvalo, o‘rganishning o'zi ganday jarayon ekanligiga to‘xtaladigan bo‘lsak, avvalgi tadgiqgotlarga asoslanib,
o'qish (o‘rganish) quyidagicha ta’riflangan:

“Ta’lim oluvchining atrof-muhit bilan o‘zaro munosabati natijasida inson faoliyati yoki faoliyat imkoniyatida
yuz beradigan barqaror o‘zgarish.” (Driscoll, 1994)

Weinstein va Mayer (1986) o‘rganishni quyidagicha tushuntirgan:

“Tajriba tufayli inson bilimida yoki xulg-atvorida yuzaga keladigan nisbatan doimiy o‘zgarish.”

Shuell (1986) bu fikrni yanada aniq qilib shunday izohlagan:

“Amaliyot yoki boshga tajriba turlari natijasida xulg-atvorda yoki ma’lum bir tarzda harakat gilish gobiliyatida
yuzaga keladigan uzoq muddatli o‘zgarish.”

O'rganish nazariyasi rivojlanishda asosiy kuch sifatida atrof-muhitni ko‘radi (Hoffman, 1993).

Olimlar o‘rganish nazariyalarini quyidagilarga ajratadilar: biheviorizm, ijtimoiy o‘rganish nazariyasi (I0O‘N)
va ijtimoiy-kognitiv o‘rganish nazariyasi (IKO‘N). Bulardan I0‘N va IKO‘N ikkisi ham kuzatish orgali o‘rganish
g‘oyasiga asoslanadi.

litimoiy o‘rganish nazariyasi Albert Bandura tomonidan ishlab chigilgan bo‘lib, insonlar ko‘nikma va xatti-
harakatlarni boshgalarni kuzatish orqali o‘rganishini ta’kidlaydi. Ushbu nazariya o‘rganish jarayonida imitatsiya
(taqglid), modellashtirish va mustahkamlashning ahamiyatiga urg‘u beradi. Shaxs yangi xatti-harakatlarni
nafaqat bevosita tajribasi orqgali, balki boshqgalarning xatti-harakatlari va ularning oqibatlarini kuzatish orqali
ham egallashi mumkin.

Bandura bu nazariyani an’anaviy behaviorizm va kognitiv yondashuv o‘rtasidagi “ko‘prik” sifatida talqgin
giladi. Chunki behaviorizm fagat tashqi xatti-harakat hamda mukofot yoki jazo tizimiga e’tibor qaratsa, ijtimoiy
o‘rganish nazariyasi insonlarning axborotni faol gayta ishlashi, xatti-harakat va uning oqibatlari o‘rtasidagi
bog'liglikni anglashini ham hisobga oladi (Bandura, 1977).

Mazkur nazariya ta’lim jarayonlarida keng qo‘llaniladi: o‘qgituvchilar o‘quvchilarga zarur bo‘lgan ko‘nikmalarni
ko‘rsatib, ularni kuzatish va taqlid qilish orgali o‘zlashtirishlariga yordam beradi. Klinik psixologiyada esa
modeling terapiyasi fobiyalarni kamaytirishda yoki autizm spektri buzilishi kabi turli xulg-atvor buzilishlarida
ijtimoiy ko‘nikmalarni shakllantirishda samarali go‘llanadi.

Kuzatuv obyekti bo‘lgan shaxslar “model” deb ataladi, ulardan o‘rganish jarayoni esa “modellashtirish”
sifatida ta’riflanadi. Bu fikr Newman B.M. va Newman P.R. (2007) tomonidan ham ilgari surilgan. Banduraning
ta’kidlashicha, ijtimoiy o‘rganishning keyingi bosqichlari — taglid va xulg-atvorni modellashtirish — fagat shaxs
dastlabki bosqichda ijobiy va kutilgan natijalarni kuzatgan tagdirdagina yuz beradi.

MAVZUGA OID ADABIYOTLAR SHARHI

Adabiyotlarga asoslanib aytilganda, ijtimoiy o‘rganish nazariyasida uchta asosiy tushuncha mavjud.
Banduraning fikriga ko‘ra, insonlar faqat bevosita tajriba orgali emas, balki boshqalarning xatti-harakatlarini
kuzatish orqali ham yangi bilim va ko‘nikmalarni egallashlari mumkin. Bu jarayon, aynigsa bolalik davrida —
shaxsiy tajriba hali cheklangan va ijtimoiy vaziyatlarni anglash endigina shakllanayotgan paytda — muhim
ahamiyatga ega.

Ichki rag‘batlantirish. An’anaviy xulg-atvor nazariyasidan farqli ravishda, ijtimoiy o‘rganish nazariyasi inson
faoliyatida ichki psixologik jarayonlarning rolini ham e’tiborga oladi. Ya’'ni, shaxs fagat tashqi mukofot yoki
jazoga bog'‘lanib golmaydi, balki o‘zidan qoniqish hissi, o‘zini baholash, erishilgan natijadan mamnunlikni his
gilish hamda atrofdagilarning ijobiy munosabatini kutish orgali ham rag'bat oladi. Ushbu jihat autizm spektri
buzilishi (ASB) bo‘lgan bolalarda ijtimoiy rag‘batlantirishni shakllantirish jarayonida aynigsa muhim ahamiyat
kasb etadi.

Modellashtirish jarayoni. O‘rganish natijasi har doim ham darhol xulg-atvorda ko‘rinmasligi mumkin. Bola
avval kuzatadi, eslab goladi va kerakli vaziyatda o‘zlashtiriigan bilim yoki xatti-harakatni qo‘llaydi. Demak,
modellashtirish — kuzatilgan xulg-atvorni keyinchalik amalda namoyon etish jarayonidir.

1961-yilda A. Bandura tomonidan o‘tkazilgan mashhur “Bobo qo‘g‘irchog‘i tajribasi” ijtimoiy o‘rganish
nazariyasi asosida olib borilgan bo'lib, xulg-atvor namunalarini kuzatish orqgali o‘zlashtirish mumkinligini yagqgol
ko'rsatdi. Tadgiqot natijalariga ko'ra, insonlar, xususan bolalar, boshga shaxslarning xatti-harakatlarini kuzatib,
ularga o‘xshash xulg-atvorni namoyon etishga moyil bo‘lishadi.

Banduraning ushbu tajribasi zamonaviy psixologiyada tub burilish yasab, sof bihevioristik yondashuvdan
kognitiv yondashuvga o‘tish jarayonini jadallashtirdi. Shu sababli, “Bobo qo‘g‘irchog‘i tajribasi” psixologiya
tarixidagi eng mashhur va keng tan olingan ilmiy tajribalardan biri sifatida e’tirof etiladi (Newman, B. M. &
Newman, P. R., 2007).

Ushbu tadgiqotning dolzarbligi shundaki, u biheviorizmning gat’iy garashlarini rad etadi. Behaviorizmga
ko‘ra, har ganday xatti-harakat rag‘bat yoki jazoga bog‘liq holda shakllanadi. Ammo Banduraning tajribasida
bolalar qo‘g‘irchoqga nisbatan agressiv xatti-harakatlarni takrorlash uchun hech ganday tashqi mukofot yoki
jazoga duch kelmadilar — ular fagat kuzatgan modellarining harakatlarini gayta namoyon etdilar. Bu holat inson
xulg-atvorining shakllanishida kuzatuvchan o‘rganishning mustaqil va muhim mexanizm ekanini ko‘rsatadi.

Bandura (1977) kuzatuvchan o‘rganishni to‘rt asosiy komponent orgali izohlaydi. Ularning har biri autizm
spektri buzilishi (ASB) bo‘lgan bolalarda ijtimoiy ko‘nikmalarni shakllantirish jarayonida muhim metodik
ahamiyatga ega:

1. E’tibor. Modelning xatti-harakatiga diggatni qaratish samarali o‘rganishning boshlang‘ich sharti
hisoblanadi. ASB bo‘lgan bolalarda digqatni jamlash giyinligi sababli, vizual yordamchi vositalar, soddalashtirilgan
ko‘rsatmalar va ko‘p marotaba takrorlash diggatni jalb etishda muhim rol o‘'ynaydi (Newman & Newman, 2007).

2. Esda saglash. Kuzatilgan xatti-harakatning xotirada mustahkamlanishi o‘rganish jarayonining
keyingi bosqichini tashkil etadi. ASB bo‘lgan bolalarda ushbu jarayonni go‘llab-quvvatlash uchun rasmlar,
piktogrammalar, grafik jadvallar va qisqa video lavhalardan foydalanish samarali natija beradi (Bandura, 1986).

3. Takrorlash qgobiliyati. O‘rganilgan xatti-harakatni qayta bajarish amaliy mashqlar orgali shakllanadi.
Ushbu jarayonda murakkab xatti-harakatlarni kichik bosgichlarga bo‘lib o‘rgatish va takroriy mashg‘ulotlar
muhim o'rin tutadi.

4. Motivatsiya. Xatti-harakatni takrorlash uchun ichki yoki tashqi rag‘batlantirish zarur. ASB bo‘lgan
bolalarda ijtimoiy mukofotlar (maqtov, qo‘llab-quvvatlash) bilan bir gatorda, bolaning shaxsiy gizigishlariga mos
bo‘lgan maxsus rag‘batlantirish usullari go‘llanilganda samaradorlik ortadi (Bandura, 1977).

Bandura ta’kidlaganidek, bolalar boshqga shaxslarning xatti-harakatlarini kuzatish orqali yangi bilim va
ko‘nikmalarni o‘zlashtiradilar hamda ularni takrorlashga moyil bo‘ladilar. U kuzatuvchan o‘rganishning uch
asosiy modelini farglab ko‘rsatadi:

1. Jonli model - real shaxs tomonidan ma’lum xatti-harakatning bevosita namoyish etilishi.

2. Og‘zaki model — xatti-harakatning og‘zaki izoh yoki tushuntirish orgali tagdim etilishi. Masalan, ijtimoiy
hikoyalar yordamida bolalarga ma’lum vaziyatlarda o‘zini qanday tutish yoki ijtimoiy signallarga qanday javob
gaytarish kerakligi o‘rgatiladi.

3. Ramziy model — kitob, film, teleko‘rsatuv yoki onlayn media vositalarida real yoki badiiy gahramonlar
tomonidan xatti-harakatning namoyon qilinishi.

TADQIQOT METODOLOGIYASI

Albert Bandura dastlab 1960-yillarda ilgari surgan “ljtimoiy o‘rganish nazariyasi” insonning yangi bilim
va xatti-harakatlarni kuzatish, taglid qilish hamda model orqali o‘zlashtirish mexanizmlarini tushuntirib berdi.
Biroq keyinchalik insonning faqat tashqi kuzatuv va taqlid orqali emas, balki kognitiv jarayonlar — tafakkur, oz
imkoniyatlariga nisbatan ishonch, motivatsiya va o‘zini boshqarish orgali ham o‘rganishini ilmiy asoslash zarur
bo‘ldi.

Shu sababli, 1986-yilda Bandura “ljtimoiy o‘rganish nazariyasi” (IO‘N)ni kengaytirib, uni “ljtimoiy-kognitiv
o‘rganish nazariyasi” (IKO‘N) deb atadi. Aslida, bu nazariya ijtimoiy o‘rganish nazariyasining davomi va yanada
mukammallashgan shakli bo‘lib, unda insonning o‘rganish jarayoni xatti-harakat, shaxsiy omillar va ijtimoiy
muhitning o‘zaro ta’siri asosida tushuntiriladi.

Demak, IO‘N kuzatuvchan o‘rganish mexanizmlariga asos solgan boflsa, IKO'N bu yondashuvni
chuqurlashtirib, o‘rganishda ichki psixologik jarayonlarning o‘rnini ham ochib berdi. Mazkur yondashuv ASB
bo‘lgan maktabgacha yoshdagi bolalarning ijtimoiy rivojlanishini tushuntirishda metodologik asos sifatida
xizmat giladi.

Bandura (1977) bihevioristik nazariyadagi klassik va operant shartlashuv g‘oyalarini gisman qo'llab-
quvvatlagan holda, ularni quyidagi ikki asosiy tamoyil bilan to‘ldiradi:

1. Stimullar va reaksiyalar o'rtasida vositachilik jarayonlari mavjud. Bu esa autizm spektri buzilishi
bo‘lgan bolalarda ijtimoiy signallarni sezish, ularni to‘g'ri talgin qilish va ularga mos ravishda javob qaytarish
jarayoni oddiy reflektor javobdan ko‘ra murakkabroqg kognitiv hamda emotsional mexanizmlarni talab qilishini,
shuningdek, bu ko‘nikmalarni shakllantirish muhimligini anglatadi.

2. Xulg-atvor kuzatuvchan o‘rganish orgali egallanadi. Bola atrofdagi odamlarning xatti-harakatlarini
kuzatadi va ularni o‘zlashtiradi. Shu sababli, ASBIi bolalarda ijtimoiy ko‘nikmalarni shakllantirish uchun
pedagoglar, tengdoshlari, o‘zlari yoki ota-onalarining ijobiy modellari zarur.

Shu asosda ushbu tadgigotning metodologik farazlari quyidagicha ifodalanadi:

+ ASBIli maktabgacha yoshdagi bolalar ijtimoiy vaziyatlarni kuzatuvchan o‘rganish yoki o'zini
videomodellashtirish orqali ijtimoiy ko‘nikmalarni samarali egallashlari mumkin.

* Model asosida o‘rgatish jarayonida mustahkamlash, gayta eslatish va ko‘rsatma berish kabi qo‘shimcha
usullardan foydalanish natijalarni yaxshilaydi.

+ ljobiy ijtimoiy modellardan foydalanish bolaning hamkorlikdagi o‘yin, o‘zaro mulogot va ko‘z bilan aloga
gilish kabi asosiy ijtimoiy tashabbuslarini rivojlantiradi.

TAHLIL VA NATIJALAR

So‘nggi yillarda autizm spektri buzilishi (ASB) bo‘lgan bolalarni davolashda, xususan amaliy xulg-atvor
tahlili (ABA) asosidagi usullar sezilarli natijalar bergan. Biroq ijtimoiy ko‘nikmalarni rivojlantirishga oid tadqiqotlar
hali yetarli darajada tizimli emas (Matson, J. L.; Matson, M. L.; Rivet, T. T., 2007).

Tadgiqot natijalarining tahlili shuni ko‘rsatadiki, o‘zini videomodellashtirish usuli autizm spektri buzilishining
yuqori funksional darajasi bo‘lgan bolalarda kommunikativ va ijtimoiy ko‘nikmalarni shakllantirishda
tengdoshlarini modellashtirish usuliga nisbatan samaraliroqdir. Ushbu farq ASBning yuqori funksional darajasi
bo‘lgan bolalarning o'z harakatlarini boshqalarnikidan ko‘ra yuqoriroq baholash tendensiyasi bilan izohlanishi
mumkin. Ushbu tadqigot natijalariga asoslanib, o‘zini videomodellashtirish ijtimoiy ko‘nikmalarni rivojlantirishda
samarali va ustuvor strategiya sifatida e’tirof etilishi mumkin (Children, 2020).

Yana bir tadgigot o‘zini videomodellashtirish va boshqa bir insonni videomodellashtirish intervensiyalarining
samaradorligini taggoslash magsadida o‘tkazilgan. Ushbu tadgigotda 4 yoshdan 11 yoshgacha bo‘lgan autizm
tashxisi qo'yilgan besh nafar bolaga suhbat savollariga javob berish o‘rgatilgan va bu jarayon ikkala — o‘zini
hamda boshqani videomodellashtirilgan sharoitlarda amalga oshirilgan. Natijalar shuni ko‘rsatadiki, ikki sharoit
o‘rtasida vazifani o‘zlashtirish tezligida umumiy farq kuzatiimagan. Bu esa umumiy holatda videodan samarali
o‘rgana oladigan bolalar har ikkala uslub orgali ham bir xil darajada muvaffaqiyatli o‘rganishganini anglatadi.
Demak, video intervensiyalardan muvaffagiyatli o‘tgan ishtirokchilarning vizual o‘rganish ko‘nikmalari bu
usuldan foyda ko‘ra olmagan bolalarnikiga nisbatan yuqoriroq edi. Natijalar autizmli bolalarda vizual o‘rganish
modelining ahamiyati nugtai nazaridan muhokama qilingan (Michelle Sherer, Karen L. Pierce, 2001).

Shukla-Mehta va Miller (2010) tomonidan olib borilgan adabiyotlar sharhida autizm spektri buzilishiga ega
bo‘lgan bolalarda ijtimoiy va kommunikativ ko‘nikmalarni rivojlantirishda uch xil videomodellashtirish texnikasi
o‘rganilgan:

1. Boshqgani videomodellashtirish,

2. Of'zini videomodellashtirish,

3. Nugtai nazardan videomodellashtirish.

O'VM texnikasida bola o‘zini model sifatida kuzatadi. Amaliyotda uni tashkil etish nisbatan murakkab
bo‘lsa-da, ijtimoiy tashabbuslar, suhbatga qo‘shilish va savollarga javob berish ko‘nikmalarini rivojlantirishda
samarali natijalar bergan. Nuqtai nazardan modellashtirish esa video tasvirni bolaning ko‘z garashi nuqtai
nazaridan tasvirga olish orqali amalga oshiriladi. Ya’ni, video yoki vizual materiallarda vazifa bajarilishi
shaxsning o‘zi bajarayotgandek, birinchi shaxs nigohidan namoyish qilinadi. U hali keng tadqiq gilinmagan
bo‘lsa-da, dastlabki natijalar tranzitsiya jarayonidagi muammoli xatti-harakatlarni kamaytirishga yordam berishi
mumekinligini ko‘rsatmoqda.

XULOSA VA TAKLIFLAR

Ushbu tadqgigotlar shuni ko‘rsatadiki, videomodellashtirish strategiyalari ASB bo‘lgan bolalarda ijtimoiy
va kommunikativ ko‘nikmalarni shakllantirishda istigbolli yondashuv hisoblanadi. Ammo texnika tanlashda
bolaning individual xususiyatlari, dastlabki ko‘nikmalari va motivatsion omillarini hisobga olish muhimdir.
Kelgusida modellashtirishning turli usullari samaradorligini kengroq guruhlar kesimida tagqoslash zaruriyati
mavjud. Mualliflar kelgusida har bir bola uchun eng samarali videomodellashtirish strategiyasini aniglashga
garatilgan tadqigotlarni davom ettirish zarurligini ta’kidlaydilar.

Shuningdek, tadqgigot mualliflari VM texnikalarini go‘llashda bir necha shartlarni ta’kidlab o'tishadi: video
segmentlari 3-5 dagiqa davom etishi kerak, o‘quvchida imitatsiya va diggatni jamlash kabi dastlabki ko‘nikmalar
mavjud bo'lishi zarur.

Xulosa qilib aytganda, videomodellashtirish usuli ASB bo‘lgan bolalar uchun ijtimoiy va kommunikativ
ko‘nikmalarni shakllantirishda yanada samaraliroq vosita hisoblanadi. Bu esa ta’lim va korreksion jarayonlarda
videomodellashtirish strategiyasini individual yondashuv asosida tanlash zarurligini ta’kidlaydi (Buggey, T., &
Ogle, L., 2012).

